
వ. ఇట్లు గర్భలక్షణలక్షితాంగియై నవమాసంబులు పరిపూర్ణంబు

     లైన శుభముహూర్తంబున సుపుత్రుం బడసిన నతండు

     జాతకర్మప్రముఖసంస్కారానంతరంబున వేదాదిసమస్త

     విద్యాభ్యాసవిభాసి యగుచు ననుదినప్రవర్ధనంబుఁ జెంది

     తుహినభానుండునుం బోలె బహుకళాసంపన్నుండును

     గార్తికేయునింబోలె నసాధారణశక్తియుక్తుండును నధరీ

     కృతమయూరుండును నై పరమేశ్వరుండునుం బోలె లీలావి

     నిర్జితకుసుమసాయకుండును నకలంకవిభూత్యలంకృతుండు

     ను నై నారాయణుండునుంబోలె ననంతభోగసంశ్లేషశోభిత

     గాత్రుండును [1]గ్రతుపురుషత్వప్రసిద్ధుండును లక్ష్మీసమా

     లింగితపక్షుండును నై వెలసె నాతిక్కనామాత్యు గుణవిశే

     షంబు లెట్టి వనిన.88

సీ. సుకవీంద్రబృందరక్షకుఁ డెవ్వఁ డనిన వీఁ

                    డను నాలుకకుఁ దొడ వైనవాఁడు

     చిత్తనిత్యస్థితశివుఁ డెవ్వఁ డనిన వీఁ

                    డను శబ్దమున కర్థ మైనవాఁడు

     దశదిశానిశ్రాంతయశుఁ డెవ్వఁ డనిన వీఁ

                    డని చెప్పుటకుఁ బాత్ర మైనవాఁడు

     సకలవిద్యాకళాచణుఁ డెవ్వఁ డనిన వీఁ

                    డని చూపుటకు గుఱి యైనవాఁడు

తే. మనుమసిద్ధిమహేశసమస్తరాజ్య

     భారధౌరేయుఁ డభిరూపభావభవుఁడు




.
	↑ శ్రీపరమ

		 ఈ పేజీలో చివరి మార్పు 8 సెప్టెంబరు 2021న 22:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

